
Apèsi sou Pwogram eta 
a apwouve (dapre chapit 74 la) 

Teknoloji pentire ak 
dekore kay 
Nan Teknoloji pentire ak fè dekorasyon an, ou chwazi 
penti ki apwopriye, oswa lòt tretman pou sifas pou 
anbeli anndan kay ak lòt espas deyò yo. 

Kisa etidyan yo aprann ak fè 
Etidyan teknoloji pentire ak dekore kay yo aprann, osijè konpozisyon diferan kalite penti ak tretman sifas, 
epi yo gen eksperyans nan plizyè kalite materyèl ak teknik. Kòmanse avèk etid diferan koulè, rezin, likid pou 
disoud, melanj koulè ak preparasyon miray, tankou mete mastike sifas yo, etidyan yo aprann analize itilite yon 
pwojè e chwazi materyèl apwopriye yo pou yo ka jwenn bon rezilta. 

Epitou, pwogram pentire ak fè dekorasyon a bay opòtinite, pou w eksplore aspè nan dekorasyon enteryè, 
nan achitekti, teyori sou koulè, konsepsyon grafik. Etidyan yo aprann aplike papye panno pou dekore, epi yo 
gen eksperyans nan kreye siy ak fè desen sou miray, ak lòt pwojè ankò. Epitou, etidyan yo aprann analize plan 
(modèl) ak patisipe nan renovasyon, oswa restorasyon pwojè nan lekòl oswa sou sipèvizyon nan etablisman 
travay. Kourikoulòm pwogram nan kouvri tou konsèp biznis, tankou estime pri, bay kliyan sèvis, ak jesyon pwojè. 

Li obligatwa pou etidyan teknoloji pentire ak dekore yo ranpli menm gwo estanda akademik yo, tankou elèv 
parèy yo ki nan lòt pwogram lekòl segondè yo (high school). Se Eta Massachusetts la ki etabli estanda sa yo. 
Epitou, nan tout kourikoulòm programn nan, yo ranfòse aspè nan matematk, lang ak literati anglèz. 

Lisans ak sètifikasyon 
Pwogram yo prepare etidyan yo pou resevwa plizyè sètifika endistri a rekonèt, epi etidyan yo anjeneral ap 
gentan genyen yonn oswa plizyè nan sètifika sa yo, avan yo diplome nan lekòl segondè (high school). Kèk 
egzanp sa etidyan yo ka reyalize nan pwogram sa a : Egzanp : 

10 zè Konstriksyon, dapre OSHA 

Opsyon apre lekòl segondè (High School) 
Pwogram eta a apwouve yo (dapre Chapit 74 la) bay fòmasyon ekzat yo egzije pou yon djòb nivo debitan nan 
domèn sa a yo rechèche anpil. Men kèk opsyon nan karyè Pentire ak dekore ki posib. 

Diplòm lekòl segondè 
(Diplòm High School) 

• Pent nan konstrisyon 
• Moun k ap randui miray (drywall) 
• Pent kay (Enteryè ak eksteryè) 
• Komèsan penti ak papye panno 

Diplom nivo lisans (Bachelor's 
Degree) (4 tran inivèsite) 

• Dekorasyon enteryè 
• Directè/Direktris atistik Televizyon, 

fim oswa teyat. 
• Desinatè grafik 

Kesyon pou w poze yon pwogram w ap panse antre ladan l 
1. Ki eksperyans travay ou ofri etidyan yo - nan lekòl, oswa avèk yon anplwayè ? 
2. Ki pwochen etap ki kouran pou diplome nan pwogram sa a, epi ki sipò ou ba yo, 

pou yo atenn etap sa yo ? 
Aprann konnen ki diferans ki genyen ant pwogram eta a apwouve yo 
(dapre chapit 74) e pwogram nan lokalite a : 

http://www.doe.mass.edu/ccte/cvte/cte-families/state-vs-local.html

